
DEUNYDDIAU YCHWANEGOL

Yn ogystal â’r papur arholiad hwn, bydd angen:

•  llyfr ateb 12 tudalen;
•  Llyfryn Fformiwlâu;
•  cyfrifiannell;
•  tablau ystadegau (Murdoch a Barnes neu Gyhoeddiadau RND/CBAC).

CYFARWYDDIADAU I YMGEISWYR

Atebwch bob cwestiwn.

Rhaid dangos gwaith cyfrifo digonol er mwyn egluro’r dull mathemategol a ddefnyddir.

GWYBODAETH I YMGEISWYR

Rhoddir nifer y marciau mewn cromfachau ar ddiwedd pob cwestiwn neu ran o gwestiwn.

Cofiwch fod angen Cymraeg da a chyflwyniad trefnus yn eich atebion.

1. Mae gan bwyllgor ysgol 9 aelod. Mae 2 ohonynt yn athrawon, 3 yn fechgyn a 4 yn ferched. Mae
is-bwyllgor o 3 o’r aelodau hyn i’w ffurfio a chaiff y 3 aelod eu dewis ar hap. Cyfrifwch y
tebygolrwydd

(a) nad yw’r is-bwyllgor yn cynnwys unrhyw athro o gwbl, [2]

(b) bod yr is-bwyllgor yn cynnwys 1 athro, 1 bachgen ac 1 ferch. [3]

2. Mae’r digwyddiadau A a B fel bod

P(A) = 0·2, P(B) = 0·3.

(a) Enrhifwch P(A ∪ B) pan fydd

(i) A a B yn gydanghynhwysol,

(ii) A a B yn annibynnol. [5]

(b) O wybod bod P(A ∪ B) = 0·4, cyfrifwch P(A B). [4]

(c) Beth yw’r gwerth lleiaf posibl ar gyfer P(A ∪ B) a phryd fydd hyn yn digwydd? [2]

3. Mae gan yr hapnewidyn X y dosraniad binomial B(25, 0·8).

(a) Nodwch gymedr ac amrywiant X. [2]

(b) Mae’r hapnewidyn Y wedi’i ddiffinio gan

Y = aX – b

lle mae a, b yn gysonion positif.

(i) O wybod bod a = 2, b = 3, darganfyddwch gymedr ac amrywiant Y.

(ii) O wybod bod E(Y) = 0 a Var(Y) = 1, darganfyddwch werthoedd a a b. [8]

4. Mae Dafydd yn bysgotwr. Pan fydd yn pysgota mewn llyn arbennig, mae gan nifer y pysgod y
mae’n eu dal mewn cyfnod o t awr ddosraniad Poisson, cymedr 0·6t.

(a) Un bore, mae’n pysgota am 4 awr. Darganfyddwch y tebygolrwydd ei fod yn dal

(i) union 3 physgodyn,

(ii) o leiaf 3 physgodyn. [5]

(b) Un diwrnod, y tebygolrwydd nad yw Dafydd yn dal unrhyw bysgodyn o gwbl yw 0·5. Am
faint o amser mae’n pysgota? [4]

5. Mae’n hysbys bod 5% o’r boblogaeth yn dioddef o afiechyd arbennig. Pan gaiff prawf ei roi i
berson sy’n dioddef o’r afiechyd, y tebygolrwydd y bydd y canlyniad yn bositif yw 0·99. Pan gaiff
y prawf ei roi i berson sydd ddim yn dioddef o’r afiechyd, y tebygolrwydd y bydd y canlyniad yn
bositif yw 0·02. Mae’r prawf yn cael ei roi i aelod o’r boblogaeth sy’n cael ei hapddewis.

(a) Darganfyddwch y tebygolrwydd bod y canlyniad yn bositif. [3]

(b) O wybod bod y canlyniad yn bositif, darganfyddwch y tebygolrwydd bod y person yn
dioddef o’r afiechyd. [3]

6. Mae dosraniad tebygolrwydd yr hapnewidyn arwahanol X wedi’i roi yn y tabl canlynol.

(a) Enrhifwch

(i) E(X),

(ii) Var(X). [6]

(b) O wybod bod X
1
, X

2
yn arsylwadau annibynnol ar X, cyfrifwch 

P(X
1

= X
2
). [3]

7. (a) Mae Angharad yn taflu 3 ceiniog deg ac mae Bryn yn taflu 2 geiniog deg. Darganfyddwch y
tebygolrwydd bod Angharad yn cael mwy o ‘bennau’ na Bryn. [6]

(b) Mae Ceri a Mair yn awr yn taflu ceiniog deg bob yn ail, gan ddechrau gyda Ceri. Yr
enillydd yw’r cyntaf i gael ‘pen’. Darganfyddwch y tebygolrwydd bod Mair

(i) yn ennill ar ei thafliad cyntaf,

(ii) yn ennill ar ei hail dafliad,

(iii) yn ennill. [7]

8. Mae gan yr hapewidyn di-dor X y ffwythiant dwysedd tebygolrwydd f sydd wedi’i roi gan

f (x) =     (1 + 2x) ar gyfer 0 X x X 1,

f (x) = 0 fel arall.

(a) Cyfrifwch E(X). [4]

(b) Darganfyddwch fynegiad ar gyfer F(x), sy’n ddilys ar gyfer 0 X x X 1, lle mae F yn
dynodi ffwythiant dosraniad cronnus X. [3]

(c) Cyfrifwch

(i) P (0·4 X X X 0·5),

(ii) canolrif X. [5]

